
花间一壶酒，独酌无相亲。举杯邀明月，对影成三人。月既不解饮，影徒随我身。暂伴月将影，行乐须及春。我歌月徘徊，我舞影零乱。－－唐·李白《月下独酌》 明月出天山，苍茫云海间。长风几万里，吹度玉门关。－－唐·李白《关山月》 床前明月光，疑是地上霜...
花间一壶酒，独酌无相亲。举杯邀明月，对影成三人。月既不解饮，影徒随我身。暂伴月将影，行乐须及春。我歌月徘徊，我舞影零乱。－－唐·李白《月下独酌》
明月出天山，苍茫云海间。长风几万里，吹度玉门关。－－唐·李白《关山月》
床前明月光，疑是地上霜。举头望明月，低头思故乡。－－唐·李白《静夜思》
海上生明月，天涯共此时。情人怨遥夜，竟夕起相思！－－唐·张九龄《望月怀远》
露从今夜白，月是故乡明。－－唐·杜甫《月夜忆舍弟》
秋空明月悬，光彩露沾湿。惊鹊栖未定，飞萤卷帘入。－－唐·孟浩然《秋宵月下有怀》
昔年八月十五夜，曲江池畔杏园边。今年八月十五夜，湓浦沙头水馆前。西北望乡何处是，东南见月几回圆。昨风一吹无人会，今夜清光似往年。－－唐·白居易《八月十五日夜湓亭望月》
中庭地白树栖鸦，冷露无声湿桂花。今夜月明人尽望，不知秋思落谁家？－－唐·王建《十五夜望月》
十轮霜影转庭梧，此夕羁人独向隅。未必素娥无怅恨，玉蟾清冷桂花孤。－－宋·晏殊《中秋月》
明月几时有，把酒问青天。 －－宋·苏轼《水调歌头》
一轮秋影转金波，飞镜又重磨。把酒问姮娥：被白发欺人奈何！乘风好去，长空万里，直下看山河。斫去桂婆娑。人道是清光更多。－－宋·辛弃疾《太常引》

